
Монгол Улсын Их Хурлын 2022 оны намрын ээлжит чуулганы Үйлдвэржилтийн бодлогын байнгын хорооны 11 дүгээр сарын 15-ны өдөр /Мягмар гараг/-ийн хуралдааны товч тэмдэглэл

Үйлдвэржилтийн бодлогын байнгын хорооны дарга Т.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав. 
 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 10 цаг 26 минутад Төрийн ордны “Жанжин Д.Сүхбаатар” танхимд эхлэв. 
Томилолттой: А.Адъяасүрэн, Г.Амартүвшин, Д.Өнөрболор;
Чөлөөтэй: Ц.Анандбазар, С.Ганбаатар, Ц.Туваан.

Хэлэлцэх асуудалтай холбогдуулан Үйлдвэржилтийн бодлогын байнгын хорооны дарга, Улсын Их Хурлын гишүүн Т.Энхтүвшин Монгол Улсын Их Хурлын чуулганы хуралдааны дэгийн тухай хуулийн 33 дугаар зүйлийн 33.5-д заасны дагуу ““Эрдэнэт үйлдвэр” төрийн өмчит үйлдвэрийн газрын технологид тохирохгүй хүдрийн овоолгыг ашиглах тухай” Улсын Их Хурлын тогтоолын төслийн анхны хэлэлцүүлгийг дараагийн хуралдаан хүртэл хойшлуулъя гэсэн горимын санал  гаргав.
Т.Энхтүвшин: Улсын Их Хурлын гишүүн Т.Энхтүвшингийн гаргасан горимын саналыг дэмжье гэсэн санал хураалт явуулъя. 


Зөвшөөрсөн: 
  7

Татгалзсан:

  5

Бүгд:


12

58.3 хувийн саналаар горимын санал дэмжигдлээ.

Нэг.Төр, хувийн хэвшлийн түншлэлийн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2022.04.05-ны өдөр өргөн мэдүүлсэн, анхны хэлэлцүүлэг, санал, дүгнэлтээ Эдийн засгийн байнгын хороонд хүргүүлнэ/
Хэлэлцэж буй асуудалтай холбогдуулан Улсын Их Хурлын гишүүн, Боловсрол, шинжлэх ухааны сайд Л.Энх-Амгалан, Байгаль орчин, аялал жуулчлалын дэд сайд Г.Түвдэндорж, Сангийн яамны Хууль, эрх зүйн газрын дарга З.Энхболд, мөн яамны Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Санхүүгийн бодлогын газрын дарга Б.Сүх-Очир, Төсвийн хөрөнгө оруулалтын хэлтсийн дарга Ж.Дэлгэржаргал, Санхүүгийн бодлогын газрын Санхүүгийн зах зээл, даатгалын хэлтсийн дарга Л.Сонор, Нийслэлийн Засаг даргын Тамгын газрын Хууль, эрх зүйн хэлтсийн дарга Г.Содбаяр нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Үйлдвэржилтийн бодлогын байнгын хороо хариуцсан ахлах зөвлөх Б.Гандулам, референт Б.Ууганцэцэг, Эрх зүйн дүн шинжилгээний хэлтсийн ахлах зөвлөх С.Энхцэцэг нар байлцав. 
Хуулийн төслийг анхны хэлэлцүүлэгт бэлтгэсэн талаар танилцуулгыг Боловсрол, шинжлэх ухааны сайд Л.Энх-Амгалан танилцуулав.
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Төр, хувийн хэвшлийн түншлэлийн тухай хуулийн төсөл болон хамт өргөн мэдүүлсэн хуулийн төслүүдийг зүйл бүрээр хэлэлцэв. 
Төслийн 1, 2, 3, 4, 5, 6, 7, 8, 9, 10, 11, 12, 13, 14, 15, 16, 17, 18, 19, 20, 21, 22, 23, 24, 25, 26, 27, 28, 29, 30, 31, 32, 33, 34, 35, 36, 37, 38, 39, 40, 41, 42, 43, 44, 45, 46, 47, 48, 49, 50, 51, 52, 53, 54, 55, 56, 57, 58, 59, 60 дугаар зүйлийг тус бүрээр хэлэлцэж дуусав.
Төслийн 6 дугаар зүйлтэй холбогдуулан Улсын Их Хурлын гишүүн Г.Ганболд, О.Цогтгэрэл, 12 дугаар зүйлтэй холбогдуулан Улсын Их Хурлын гишүүн Г.Ганболд, 14 дүгээр зүйлтэй холбогдуулан Улсын Их Хурлын гишүүн Ж.Батжаргал, Н.Наранбаатар, Ж.Бат-Эрдэнэ, 27 дугаар зүйлтэй холбогдуулан Улсын Их Хурлын гишүүн Ж.Батжаргал, Н.Наранбаатар нарын тавьсан асуултад Байгаль орчин, аялал жуулчлалын дэд сайд Г.Түвдэндорж, Сангийн яамны Төсвийн хөрөнгө оруулалтын хэлтсийн дарга Ж.Дэлгэржаргал нар хариулж, тайлбар хийв.
Төр, хувийн хэвшлийн түншлэлийн тухай хуулийн төслийн анхны хэлэлцүүлэг явуулж дууслаа.

Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн хууль, тогтоолын төслүүдийн анхны хэлэлцүүлгийг явуулав. 
1.Авто замын тухай хуульд нэмэлт оруулах хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
2.Аялал жуулчлалын тухай хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
3.Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно.

4.Барилгын тухай хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
5.Боловсролын тухай хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
6.Газрын тухай хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
7.Захиргааны ерөнхий хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
8.Зөрчлийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
9.Концессын тухай хуулийг хүчинтэй болсонд тооцох тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
10.Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
11.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурлын гишүүн Ж.Батжаргал үг хэлэв. 
12.Монгол Улсын нийслэл Улаанбаатар хотын эрх зүйн байдлын тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
13.Монгол Улсын Хилийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
14.Монгол Улсын Хөгжлийн банкны тухай хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
15.Нийтийн мэдээллийн ил тод байдлын тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
16.Өрийн удирдлагын тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
17.Соёлын тухай хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
18.Төсвийн тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
19.Төрийн болон орон нутгийн өмчийн тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
20.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
21.Төр, хувийн хэвшлийн түншлэлийн тухай хуулийг дагаж мөрдөх журмын тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
22.Улсын тэмдэгтийн хураамжийн тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
23.Хог хаягдлын тухай хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
24.Хот, суурин газрыг дахин хөгжүүлэх тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно. 
25.Хот, суурины ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно.
26.Хөгжлийн бодлого, төлөвлөлт, түүний удирдлагын тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно.
27.Хөрөнгө оруулалтын тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно.
28.Чөлөөт бүсийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно.
29.Шилэн дансны тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно.
30.Эрчим хүчний тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно.
31.Эрүүл мэндийн тухай хуульд өөрчлөлт оруулах тухай хуулийн төсөлтэй холбогдуулан Улсын Их Хурлын гишүүдээс асуулт, санал гараагүй болно.
32.“Төр, хувийн хэвшлийн түншлэлийн тухай хууль батлагдсантай холбогдуулан авах арга хэмжээний тухай” Монгол Улсын Их Хурлын тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно.
Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн хууль, тогтоолын төслүүдийг хэлэлцэж дууслаа.

Байнгын хорооноос гарах санал, дүгнэлтийг Улсын Их Хурлын гишүүн Ж.Бат-Эрдэнэ Эдийн засгийн байнгын хорооны хуралдаанд танилцуулахаар тогтов.
Уг асуудлыг 11 цаг 45 минутад хэлэлцэж дуусав. 
Байнгын хорооны хуралдаанаар 1 асуудал хэлэлцэв.

Хуралдаан 1 цаг 20 минут үргэлжилж, 19 гишүүнээс 13 гишүүн хүрэлцэн ирж, 68.4 хувийн ирцтэйгээр 11 цаг 46 минутад өндөрлөв. 

Ц.АЛТАН-ОД

МОНГОЛ УЛСЫН ИХ ХУРЛЫН
2022 ОНЫ НАМРЫН ЭЭЛЖИТ ЧУУЛГАНЫ
ҮЙЛДВЭРЖИЛТИЙН БОДЛОГЫН БАЙНГЫН ХОРООНЫ 

11 ДҮГЭЭР САРЫН 15-НЫ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Т.Энхтүвшин: Байнгын хорооны гишүүдийн энэ өдрийн мэндийг хүргэе. 
Байнгын хорооны хуралдаанд оролцож байгаа гишүүдээ танилцуулъя. 
Телеуханы Аубакир 2 дугаар тойрог Баян Өлгий аймаг, 14 дүгээр тойрогт Төв аймаг Жигжидийн Батжаргал, 19 дүгээр тойрог Дархан-Уул аймаг Гонгорын Дамдинням, 11 дүгээр тойрог Өмнөговь Нанзадын Наранбаатар, 5 дугаар тойрог Говь Алтай аймаг Шатарбалын Раднаасэд, 1 дүгээр тойрог Архангай Ганзоригийн Тэмүүлэн, 13 дугаар тойрог Жаргалтулгын Эрдэнэбат, О.Цогтгэрэл гишүүн 15 дугаар тойрог Увс, Одонгийн Цогтгэрэл гээд.

Ирц 52.6 хувьд хүрсэн учир хуралдаан нээж байна. 
Байнгын хорооны хорооны ирц 52.6 хувьтай бүрдсэн тулд Үйлдвэржилтийн бодлогын байнгын хорооны 2022 оны 11 дүгээр сарын 15-ны өдрийн хуралдааныг нээснийг мэдэгдэж байна. 
Байнгын хорооны хуралдааныг хэлэлцэх асуудлыг танилцуулъя. 
Нэг. Төр, хувийн хэвшлийн түшлэлийн тухай хуулийн төсөл болон хамт өргөн мэдүүлсэн хуулийн төслүүд. Анхны хэлэлцүүлэг. Санал, дүгнэлтээ Эдийн засгийн байнгын хороонд хүргүүлэх ёстой.

Хоёр дахь асуудал, “Эрдэнэт төрийн үйлдвэрийн газрын технологид тохирохгүй хүдрийн овоолгыг ашиглах тухай” Монгол Улсын Их Хурлын тогтоол. 

Улсын Их Хурлын гишүүн Н.Алтанхуягаас 2012 оны 04 дүгээр сарын 14-ний өдөр мэдүүлсэн. Анхны хэлэлцүүлэг байгаа. 

Хэлэлцэх асуудалтай саналтай гишүүд байна уу? Санал байхгүй бол санал гаргая.

“Эрдэнэт үйлдвэр төрийн өмчит үйлдвэрийн газрын технологид тохирохгүй хүдрийн овоолгыг ашиглах тухай” Монгол Улсын Их Хурлын тогтоолын төслийн анхны хэлэлцүүлгийг явуулахаар хуралдааны тов, дараалал тусгасан боловч төсөл санаачлагчаас эрүүл мэндийн шалтгаанаар өнөөдрийн хуралд оролцох боломжгүй гэсэн хүсэлтийг ирүүлсэн байна. 
Монгол Улсын Их Хурлын чуулганы хуралдааны дэгийн тухай хуулийн 34-ийн 4 дэх хэсэгт төсөл санаачлагч нь төслийн хэлэлцүүлгийг бүх шатанд оролцох эрх, үүрэгтэй. 33.5 дахь хэсэгт энэ хуулийн 31.1, 33.2, 33.3-т заасан этгээд хуралдаанд оролцоогүй бол тухайн асуудлын хэлэлцүүлгийг дараагийн хуралдаанд хүртэл хойшлуулна гэж заасны дагуу тогтоолын төслийг хойшлуулах горимын саналыг гаргаж байна. 
Горимын саналыг дэмжье гэдэг дээр санал хураалт явуулъя. /алх цохив/

58.3 хувиар дэмжигдлээ.

Хэлэлцэх асуудалдаа оръё.

Нэг.Төр, хувийн хэвшлийн түншлэлийн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2022.04.05-ны өдөр өргөн мэдүүлсэн, анхны хэлэлцүүлэг, санал, дүгнэлтээ Эдийн засгийн байнгын хороонд хүргүүлнэ/
Төр, хувийн хэвшлийн түншлэлийн тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулъя.

Санал, дүгнэлтээ Эдийн засгийн байнгын хороонд бид хүргүүлэх ёстой. 
Төсөл санаачлагчийн итгэлийг Монгол Улсын Засгийн газрын гишүүн, Боловсрол, шинжлэх ухааны яамны сайд Л.Энх-Амгалан танилцуулна.

Ажлын хэсгийг танилцуулъя. Г.Түвдэндорж Байгаль орчин, аялал жуулчлалын дэд сайд, З.Энхболд Сангийн яамны Хууль, эрх зүйн газрын дарга, Ч.Чимидсүрэн Сангийн яамны Хөгжлийн санхүүжилт, хөрөнгө оруулалтын газрын дарга, Б.Сүх-Очир Сангийн яамны Санхүүгийн бодлогын газрын дарга, Ж.Дэлгэржаргал Сангийн яамны Төсвийн хөрөнгө оруулалтын хэлтсийн дарга, Л.Сонор Сангийн яамны Санхүүгийн бодлогын газрын Санхүүгийн зах зээл, даатгалын хэлтсийн дарга, Г.Содбаяр Нийслэлийн Засаг даргын Тамгын газрын Хууль, эрх зүйн хэлтсийн дарга. 
Л.Энх-Амгалан сайдыг урьж байна. 

Л.Энх-Амгалан: Байнгын хорооны дарга, эрхэм гишүүд ээ, 
Монгол Улсын Их Хурлын 2021 оны 106 дугаар тогтоолоор батлагдсан Шинэ сэргэлтийн бодлогын хавсралтаар Төр, хувийн хэвшлийн түншлэлийн тухай хуулийн төслийг боловсруулан 2022 оны 01 сард Улсын Их Хуралд өргөн мэдүүлэхээр заасан. 
Түүнчлэн Засгийн газрын 2020-2024 оны үйл ажиллагааны хөтөлбөр шинэ сэргэлтийн бодлого хэрэгжүүлэхээр тусгагдсан олон төслүүдийг төр, хувийн хэвшлийн түншил тулгуурлан хөгжүүлэх зорилт тавьсан.

Засгийн газар хуулийн төслийг боловсруулах үйл ажиллагааг 2021 оны 06 сараас эхлүүлж, Хууль тогтоомжийн тухай хуульд заасан шаардлагад нийцүүлэн боловсруулж, Улсын Их Хуралд 2022 оны 04 сарын 06-ны өдөр өргөн барилаа. 
Төр, хувийн хэвшлийн түншлэлийн тухай хуулийн төслийг боловсруулах ажлын хүрээнд Хууль тогтоомжийн тухай хуулийн шаардлагын дагуу хуулийн тандан судалгаа, концессын хуулийн хэрэгжилтийн үр дагаврын судалгаа болон олон улсын харьцуулсан судалгааг боловсруулж, хуулийн төслийн үзэл баримтлалыг боловсруулан батлуулж, хуулийн төслийг өргөн барихад холбогдох зөвшөөрлүүдийг авахаас гадна Улсын Их Хурлын ажлын хэсэг, хувийн хэвшил, олон нийт, олон улсын байгууллагуудын дунд хэлэлцүүлгүүд зохион байгуулж, хуулийн төсөлд санал авч ирүүлсэн саналыг тусган ажилласан. 
Түүнчлэн Нэгдсэн Үндэстний Байгууллагын Олон улсын худалдааны эрх зүйн комиссоос 2019 онд баталсан Төр, хувийн хэвшлийн түншлэлийн тухай жишиг хууль, түүний гарын авлагыг судалж, хуулийн төсөлдөө баримтлан ажилласан бөгөөд энэхүү хуулийн төсөл нь анхдагч хуулийн төсөл юм. 
Энэхүү хэлэлцэх гэж байгаа хуулийн төслийн онцлог шинжүүдийг одоогийн мөрдөгдөж байгаа Концессын тухай хуультай харьцуулж харахад ер нь ямархуу давуу талууд ялгагдах байдлууд үүсэх юм бэ гэдэг асуудлууд дээр бас хэд хэдэн томьёоллуудыг хэлье гэж бодож байна. 
Нэгд нь, төр, хувийн хэвшлийн түншлэлийн зорилго, хамрах хүрээ, зарчим, нэр томьёо, ойлголтуудыг тодорхой болгож, нийтийн зориулалттай дэд бүтцийн болон төрийн үйлчилгээний чиг үүргийг харилцан үр ашигтай нөхцөлөөр хувийн хэвшлийн хөрөнгө оруулалтаар хэрэгжүүлэх замаар улс орны дэд бүтэц, нийгэм, эдийн засгийн томоохон зорилтуудыг хэрэгжүүлэх эрх зүйн суурь нөхцөлийг тусгасан. 
Хоёрт нь, төр, хувийн хэвшлийн түншлэл, төрийн байгууллагуудын бүрэн эрх, чиг үүргийг зааг, ялгамжтай тодорхойлж, түншлэлийн төслийг хэрэгжүүлэхтэй холбоотой эдгээр байгууллагуудын хоорондын харилцан уялдаа холбоог сайжруулж, санхүү, төсвийн хяналтыг тухай бүр хэрэгжүүлэх эрх зүйн орчин бүрдүүлэхээр тусгасан байна. 
Гуравт нь, түншлэлийн төслийн төрөл, төр, хувийн хэвшлийн түншлэлийн олон улсын жишигт нийцсэн хөгжлийн бодлого, төлөвлөлт болон улсын төсвийн хөрөнгө оруулалттай уялдуулан төлөвлөх, түүнд бэлтгэх, төр, хувийн хэвшлийн түншлэлийн тухай хууль, төсөлд тавигдах шаардлагыг тусгайлан хуульчлан тусгасан. Үүний дагуу судалгаа, шинжилгээний үндсэн дээр нийгмийн ач холбогдол, эдийн засгийн үр ашиг бүхий төр, хувийн хэвшлийн түншлэлийн төслийг сонгодог боломж бүрдэх ба төсөвт учруулах эрсдэлийг тооцож, төсвийн хөрөнгө оруулалтыг үр дүнтэй удирдах нөхцөлийг бүрдүүлнэ. 
Дөрөвт нь, түншлэлийн төслийг олон нийтэд зарлах, мэдээлэх, төр, хувь хэвшлийн түншлэлийн төслийг хэрэгжүүлэх, хувийн хэвшлийн түншлэгчийг сонгон шалгаруулах үе шатуудтай холбоотой процессын зохицуулалтуудыг тусгалаа. 
Түүнчлэн хувийн хэвшлийн түншлэгчдэд тавих шаардлагыг томьёолж, хувийн хэвшлийн түншлэгчдийг сонгох, түншлэлийн гэрээ байгуулах асуудлыг тодорхой, ойлгомжтой, ил тод байдлыг хангах байдлаар хэрэгжүүлэхээр зохицуулалтыг тусгасан.

Тавд нь, түншлэгч талуудын чиг үүрэг, түншлэлийн эрсдэлийн судалгаа, түншлэлд төрөөс үзүүлэх дэмжлэг болон бусад оролцогчдын чиг үүрэг, ялангуяа төр, хувийн хэвшлийн түншлийн төслийг хэрэгжүүлэхэд салбарын яамны үүрэг оролцоо, хамтын ажиллагааны талаар нарийвчлан тусгасан бөгөөд цаашид барих, шилжүүлэх төрлийн богино хугацаатай, үр ашиг муутай төслийг төр, хувийн хэвшлийн түншлэлээр хэрэгжүүлэхийг хориглох заалтыг тусгасан болно. 
Ингэснээр төсвөөс үр ашиггүй концессын төслүүдэд эргэн төлөлт хийдэг байдлыг арилж, төсвийн ачааллыг бууруулах эрх зүйн орчин бүрдэх юм. 
Зургаад нь, төр, хувийн хэвшлийн түншлэлийн хүрээнд түншлэгч талуудын нийтлэг эрх ашгийг тэгш бүрдүүлж, урт хугацаанд харилцан ашигтай хамтран ажиллах, түншлэлийн төслийн эрсдэлийг хуваах, төрөөс үзүүлэх дэмжлэг тодорхой болсноор төр, хувийн хэвшлийн түншлэлийн гэрээний суурь харилцааны хууль эрх зүйн орчин тодорхой болгох зохицуулалтыг тусгасан. 
Долоод нь, Төрийн хийн хэвшлийн түншлэлийн ил тод байдлыг хангах, түншлэлийн төслийн хэрэгжилтэд хяналтын тогтолцоог бүрдүүлэх, төр, хувийн хэвшлийн түншлэлийн төсөлд хэрэглэдэг төсвийн санхүүжилтийн болон эрсдэлийн удирдлагыг оновчтой хэрэгжүүлэх нөхцөл бүрдэх, төслийн үйл ажиллагааны мэдээллийн ил тод байдлыг хангах зохицуулалтуудыг нарийвчлан оруулсан болно. 
Наймд нь, төр, хувийн түншлэлийн талаарх гомдлыг шийдвэрлэх асуудлыг тодорхой хугацаанд зохицуулах, түншлэлд үүссэн маргааныг гэрээнд болон хуульд заасан хэлбэрээр шийдвэрлүүлэх зохицуулалтыг тусгасан. 
Хуулийн төслийн үндсэн зорилт бол төр, хувийн хэвшилдээ урт хугацаанд түншилж, дэд бүтцийн төслүүдийг хэрэгжүүлэх, төрийн үйлчилгээний салбарт хувийн хэвшлийг татан оролцуулснаар үйлчилгээний салбарт өрсөлдөөнийг бий болгох, хөрөнгийн удирдлагыг бүрэн дүүрэн хэрэгжүүлэх, өсөн нэмэгдэж буй хэрэгцээг хангах санхүүгийн арга хэрэгслийг бий болгох, урт хугацаандаа төсвийн ачааллыг бууруулах, хувийн хэвшил дээр суурилсан эдийн засгийн өсөлтийг дэмжих зэрэг олон давуу талыг бүрдүүлэх явдал юм. 
Хуулийн төслийг хэрэгжүүлснээр томоохон дэд бүтэц, бүтээн байгуулалтын төслүүдийг дан ганц төсвийн хөрөнгө оруулалт, гадаадын зээл, тусламжаар санхүүжүүлэх бус хувийн хэвшлийн хөрөнгө оруулалтыг татах, өрсөлдөөнийг бий болгох, хувийн хэвшлийн ур чадварыг ашиглаж төрийн үйлчилгээг бага зардлаар олон нийтэд илүү хүртээмжтэй хүргэх шаардлага, хэрэгцээг хангах, олон улсын жишигт нийцүүлсэн эрх зүйн орчин бүрдэх юм. 
Төр, хувийн хэвшлийн түншлэлийн тухай хуулийн төсөлд тусгаснаар төслүүдийг хэрэгжүүлэх оновчтой эх үүсвэрийг хуваарилах, төслийг хэрэгжүүлэх арга зам, төрөл, хэлбэр болон гарч болох эрсдэлийг бодитой тооцож, түүний дагуу авах арга хэмжээг тодорхойлж хэрэгжүүлснээр төслүүдийг урт хугацаанд үр дүнтэй хэрэгжүүлэх, төрийн үйлчилгээний чанар, хүртээмжийг дорвитой нэмэгдүүлж сайжруулах боломж бүрдэнэ. 

Түүнчлэн энэ хуулийн төслийг бид хэрэгжүүлснээр төр, хувийн хэвшлийн түншлийн талаарх Монгол Улсын үнэлгээ олон улсад сайжирч, гадаад, дотоодын хөрөнгө оруулалтыг нэмэгдүүлэх орчныг сайжруулах, олон улсын байгууллагуудын хамтын дэмждэг нэмэгдэнэ гэж үзэж байна. 
Мөн хамгийн чухал нэг зүйл бол Нэгдсэн Үндэстний Байгууллагаас төр, хувийн хэвшлийн түншлэлийн жишиг хуулийг баталж, түүний хүрээнд гишүүн орнуудад нэгэн уриалгыг гаргасан байдаг. 
Энэ бол улс орнуудад төр, хувийн хэвшлийн түншлэлийн хууль эрх зүйн орчинг сайн бүрдүүлж, салбарууддаа хувийн хэвшлийн хөрөнгө оруулалт, түншлэлийг бий болгосноор төрийн хэт их оролцоог бууруулж, тухайн орны авлигал, хээл хахууль, ашиг сонирхлын үзүүлэлт буурна гэж үзсэн.

Байнгын хорооны дарга, эрхэм гишүүд ээ, 

Засгийн газраас боловсруулж Улсын Их Хуралд өргөн мэдүүлсэн Төр, хувийн хэвшлийн түншлэлийн тухай хуулийн төсөл болон бусад дагалдах хуулийн төслүүдийн анхны хэлэлцүүлгийг хийж өгөхийг Та бүгдээс хүсье. 
Т.Энхтүвшин: Л.Энх-Амгалан сайдад баярлалаа. 
Энэ Төр, хувийн хэвшлийн түншлэлийн тухай хуулийн төсөл болон хамт өргөн мэдүүлсэн төслүүд 2022 оны 04 сарын 05-ны өдөр өргөн мэдүүлсэн.

Гишүүдэд тараагдсан юм байна шүү. Гишүүдэд материал байгаа болов уу гэж бодож байна. 
Монгол Улсын Их Хурлын чуулганы дэгийн тухай хуулийн 39 дүгээр зүйлийн 10-т заасны дагуу хуулийн төслийг зүйл бүрээр нь хэлэлцэх бөгөөд гишүүн Хуулийн төслийн тухайн зүйлтэй холбогдуулан хууль санаачлагчаас болон бусад оролцогчоос асуулт асууж болно.

Одоо хуулийн төслүүдийг зүйл бүрээр нь хэлэлцье. 
Төр, хувийн хэвшлийн түншлэлийн тухай хуулийн 1 дүгээр зүйлтэй холбогдуулан асуулт асууж, санал гаргах гишүүдээ байна уу? Нэрээ өгье. 
Хууль тараагдсан байх. Төр, хувийн хэвшлийн түншлэлийн тухай хуулийн 1 дүгээр зүйлтэй холбогдуулан асуулт асууж, санал гаргах гишүүд нэрээ өгнө үү? Алга байна. 
Хуулийн төслийн 2 дахь зүйлтэй холбогдуулан асуулт асуух, санал гаргах гишүүд нэрээ өгье. Алга байна. 

Хуулийн төслийн 3 дугаар зүйлтэй холбогдуулан асуулт асууж, санал гаргах гишүүд нэрээ өгнө үү. Алга байна. 

Хуулийн төслийн 4 дүгээр зүйлтэй холбогдуулан асуулт асууж, санал гаргах гишүүд нэрээ өгнө үү. Асуулт асууж, санал гаргах гишүүд байхгүй байна.

Хуулийн төслийн 5 дугаар зүйлтэй холбогдуулан асуулт асууж, санал гаргах гишүүд нэрээ өгнө үү. Алга байна. 

Хуулийн төслийн 6 дугаар зүйлтэй холбогдуулан асуулт асууж, санал гаргах гишүүд нэрээ өгнө үү. Г.Ганболд гишүүн.

Г.Ганболд: Энэ байгууллагуудын бүрэн эрхтэй холбоотой асуудал байна л даа. 

Их Хурлын бүрэн эрх дээр энэ 6.1.3 дээр төр, хувийн хэвшлийн түншлэлийг хэрэгжүүлэх, төрөөс үзүүлэх дэмжихтэй холбогдуулан Газрын тухай хуульд нийцүүлэн газар ашиглуулах асуудлаар шийдвэр гаргах гэхээр Их Хурал энэ шийдвэр гаргадаг юм уу? Яадаг юм бол энэ. Энэ дээр нэг хариулт өгөөч.

Концесс болгон дээр ингээд газартай холбоотой асуудал орж ирвэл Их Хурал бүгд дээр нь гаргах уу? Энэ дээр хариулт авъя.

Т.Энхтүвшин: 4 дүгээр микрофон. Байгаль орчин, аялал жуулчлалын дэд сайд Г.Түвдэндорж хариулъя.

Г.Түвдэндорж: Г.Ганболд гишүүний асуултад хариулъя. 
Тухайн холбогдох хуулиар зохицуулагдах учраас Газрын тухай хуулиараа зохицуулаад явна. Тэгээд зарчмын зөрүүтэй саналаар энэ хэсгийг хасаж байгаа. Ажлын хэсэг дээр. Тийм. Хасаад хасаад явж байгаа.

Т.Энхтүвшин: О.Цогтгэрэл гишүүн.

О.Цогтгэрэл: Гишүүдэд өглөөний мэнд хүргэе. 
Би бас энэ хуулийн ерөнхий үзэл санаатай нь холбоотой нэг зүйл тодруулах гээд.

Төр, хувийн хэвшлийн түншлэл гэхээр РРР-гийн тухай яриа яваад байгаа байх. Тэгээд одоо энэ хуулийн танилцуулга, олон зүйлийг харахаар ерөөсөө концесс гэдэг зүйл болчхоод байна л даа.

Тэгэхээр энэ хоёр чинь ер нь төр, хувийн хэвшлийн түншлэл гэдэг чинь арай илүү өргөн хүрээтэй асуудал. Тэгэнгүүтээ Концессын тухай хууль болчхож байгаа юм уу? Өөр төр, хувийн хэвшилд концессоосоо гадна ямар түншлэлүүд, ямар боломжууд энд агуулагдаж байгаа вэ? Энэ хуулийн төсөл дотор.

Т.Энхтүвшин: 4 дүгээр микрофон. Г.Түвдэндорж. 
Г.Түвдэндорж: О.Цогтгэрэл гишүүний асуултад хариулъя. 

Төр, хувийн хэвшлийн түншлэлийн хуулийн зорилго бол нийтийн зориулалттай дэд бүтэц, төрийн үйлчилгээний салбарт хувийн хэвшилтэй төр хамтарч урт хугацаанд төслийг хэрэгжүүлэх ийм зорилготой.

Концессын тухай хуультай юугаараа ялгаатай вэ гэхээр Концессын тухай хуулиас илүү төслийг бэлтгэх үе шатыг маш сайн зохицуулж өгсөн байгаа. Хуулиараа.

Мөн төсөл сонгон шалгаруулах хэсгүүдийг оруулсан. Ил тод нээлттэй байдлуудыг сайн оруулсан байгаа. Түншлэлийн талын чиг үүрэг хариуцлагуудыг маш сайн хуульд нэлээн сайн тодорхой зааж өгсөн байгаа. 

Гэрээ байгуулах процессуудыг нь нэлээн сайн зааж өгсөн байгаа. Концессын тухай төрөл одоогийн хүчин төгөлдөр мөрдөгдөж байгаа хуулиар 7 төрөл байгаа. Энэ 7 төрөл нь зөвхөн гэрээний төрлүүд байгаа. Энэ Төр, хувийн хэвшлийн түншлэлийн тухай хууль дээр төрөл бол 3 төрөл байж байгаа. Санхүүжих төрлөөр нь ангилж үзэж байгаа.

Нэгдүгээрт нь, хэрэглэгчээс төлөх төлбөр.

Хоёрдугаарт, төрөөс төлөх төлбөр.

Гуравдугаарт нь, энэ хоёр төрлийг хосолсон хэлбэрээр хэрэгжүүлэх ийм төрлүүд байгаа. 

Концесс бол зөвхөн гэрээний хэрэгжүүлэх төрлийн нэг хэсэг л байгаа. юм. 

Энэ бол нэлээн өргөн хүрээгээр явж байгаа. Дэд бүтцийн салбарууд дээр хувийн хэвшлийн хөрөнгө оруулалт, санхүүжилтийг оруулж ирж төслийг хэрэгжүүлэх ийм бололцоог нь нээж өгч байгаа. Хуулиараа онцлог байгаа. 

Мөн энэ хуулийн төслийг боловсруулахад Нэгдсэн Үндэстний Байгууллагын олон улсын жишиг хуулийг энэ Төр, хувийн хэвшлийн түншлэлийн тухай хуулийг суурь болгож боловсруулсан байгаа. 

Т.Энхтүвшин: Нэмж асуух уу? Асуулт асууж дууслаа. 
Хуулийн төслийн 7 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

Хуулийн төслийн 8 дугаар зүйлтэй холбогдуулан асуулт асууж, санал гаргах гишүүд нэрээ өгнө үү. Асуулт асууж, санал гишүүд байсангүй.

Хуулийн төслийн 9 дүгээр зүйлтэй холбогдуулаад. Асуулт асууж, санал гаргах гишүүд байхгүй байна. 
Хуулийн төслийн 10 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Асуулт асууж, санал гаргах гишүүд байхгүй байна.

Хуулийн төслийн 11 дүгээр зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

Хуулийн төслийн 12 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Г.Ганболд гишүүн.

Г.Ганболд: 12 дугаар зүйл дээр Төр, хувийн хэвшлийн түншлэлийн төв гэдэг байгууллага байгуулах юм байна гэж би ойлгоод байна л даа.

Тэгэхээр энэ ямархуу бүтэцтэй, ямар байгууллага байх юм. Хаана байгуулагдах юм. Тэгэхээр энэ Эдийн засгийн хөгжлийн яаман дээр байгуулах юм болов уу? 
Орон нутаг чинь энэ хуулиар чинь концесс хэрэгжүүлж болохоор болоод байна шүү дээ. Тийм ээ. 

Тэгэхээр төвдөө яаман дээр Төр, хувийн хэвшлийн түншлэлийн төв гэдэг байгууллага байгуулчихвал үүний хөл гэдэг юм уу, орон нутагт чиг үүргийг нь хэрэгжүүлдэг хүн гэж байх уу?

Т.Энхтүвшин: 4 дүгээр микрофон. Г.Түвдэндорж сайд хариулъя. 

Г.Түвдэндорж: Г.Ганболд гишүүний асуултад хариулъя. 

Төр, хувийн хэвшлийн түншлэлийн бас нэг гол онцлог нь бол энэ Төр, хувийн хэвшлийн түншлэлийн төвийг байгуулахаар, төр, хувийн хэвшлийн түншлэлийн эрхэлсэн сайдын хүрээнд Эдийн засгийн хөгжлийн яамны дэргэд Төр, хувийн хэвшлийн түншлэлийн төвийг байгуулна.

Энэ төвийн үйл ажиллагаа төслүүдийг бэлтгэх, төслүүдийн урьдчилсан ТЭЗҮ судалгаа, эдийн засгийн тооцоолол, нийгмийн ач холбогдол, дүн шинжилгээг хийж, эдийн засгийн хувьд хувийн хэвшилд хөрөнгө оруулалт хийгээд төслийг хэрэгжүүлэхэд эдийн засгийн хувьд ашигтай гэж тооцсон тохиолдолд төслийг цаашид хэрэгжүүлэх үү гэдгийг шийдвэрлэх ийм гол чухал процессыг хэрэгжүүлэх ийм төв байгаа.

Энэ төв нь улсын үйлдвэрийн газрын өмчит бүтцээр зохион байгуулагдана. Энэ төвийн гол зарчим нь боловсон хүчний асуудлуудыг шийднэ. Төрийн албан хаагчдын цалин бага байдагтай холбогдуулаад улсын үйлдвэрийн газрын бүтцээр явбал мэргэжлийн шинжээч, гадаад, дотоод болон дотоодын мэргэжлийн экспертүүдийг өндөр цалингаар ажиллуулж, сайн төслийг бэлтгэх, ТЭЗҮ судалгааг хийлгэх, төслийг бэлтгэх ийм гол үүрэгтэй төв байгаа.

Төвийн бас нэг давуу тал нь эрсдэлийг үнэлэх, судалгаа шинжилгээ, мэргэжлийн арга зүйн зөвлөгөө өгөх, олон нийтэд төслийг сурталчлах ийм зорилготой.

Аймаг, орон нутаг бол төсөл санаачлах эрхтэй. Аймгаас тухайн орон нутагт төрийн хэвшлийн түншлэлээр хэрэгжүүлэх төслийг санаачлахад эхлээд салбарын яамандаа саналаа гаргаад боловсролын төсөл бол Боловсролын яамандаа саналаа гаргаад Боловсролын яам эхний анхан шатны үнэлгээгээ хийгээд Эдийн засгийн хөгжлийн яам руу явуулахад энэ Төр, хувийн хэвшлийн түншлэлийн төв дээр энэ төсөл хэрэгжүүлэхэд цаашид эдийн засгийн хувьд ач холбогдолтой юу гэдгийг нь дүн шинжилгээ хийгээд цааш нь шийдвэрлэх энэ процессыг гаргах ийм чухал үүрэгтэй Төр, хувийн хэвшлийн түншлэлийн төв Эдийн засгийн хөгжлийн сайдын дэргэд байгуулагдаж байгаа. 

Т.Энхтүвшин: Г.Ганболд гишүүн нэмж асууя. Тэгэхээр орон нутагт бүтэц байхгүй гэж ойлголоо. 
Тэгэхээр энэ Төр, хувийн хэвшлийн түншлэлийн төвөөр зөвхөн томоохон хэмжээний концессоос гадна орон нутгийн бүх концессын төслийг дэмжих дэмжихгүй нь энэ төвөөс шалтгаалах юм байна шүү дээ. Тийм ээ. Төв дэмжсэн тохиолдолд төслөө энд хийлгүүлээд орон нутаг тэнд хэлэлцээ явах нь. Түүнээс орон нутаг бие даагаад тэндээ баг бүрдүүлээд, төсөл боловсруулаад иргэдийн хурал руу оруулах боломжгүй юм байна гэж ойлгож байна. Тэгж ойлгох уу?

Т.Энхтүвшин: 4 дүгээр микрофон. 
Г.Түвдэндорж: Ажлын хэсэг дээр санал гаргаад Төр, хувийн хэвшлийн түншлэлийн тухай хуулийн төсөл дээр нийслэл, орон нутагт тодорхой хэмжээний төсвийнх нь чадамжтай нь уялдуулаад эрхийг нээж өгч байгаа.

Тухайн аймгийн орон нутгийн төсвийн арваны нэгтэй тэнцэхүйц хэмжээний төслийг төр, хувьчлалын төслөөр хэрэгжүүлэх төслийг аймгийн иргэдийн Хурал өөрөө бие даагаад шийдвэрлэх эрхийг нь нээж өгч байгаа. 

Энэ Төр, хувийн хэвшлийн түншлэлийн төвөөр орон нутгаас ирүүлсэн төслийн саналуудыг бүрэн үнэлгээ хийж, дүн шинжилгээ хийх, эрсдэлийг үнэлэх, мэргэжил арга зүйн зөвлөгөө өгөх чиглэлээр энэ төв дээр орон нутгаас ирж байгаа төслүүдийг бүрэн дүн шинжилгээ хийх.

Т.Энхтүвшин: Г.Түвдэндорж сайд аа, Засаг захиргаа, нутаг дэвсгэрийн нэгжийн тухай хууль дээр аймаг, нийслэл, үнэт цаас, концесс гаргах эрхийг нь нээгээд өгчихсөн шүү дээ. 

Төрийн захиргааны төв байгууллага дагалдах журмыг гаргана гээд ингээд нэгжийн тухай хууль дээр ингээд орчихсон байж байгаа.

Тэгэхээр одоо юу гэдэг юм энэ Төр, хувийн хэвшлийн түншлэлийн тухай хууль ороод явж байгаа юм чинь үүгээрээ зохицуулагдаад явах уу? Бие даана гэж. Энэ дээр нэг тайлбар хэлээд өгөөч. 
Нэгжийн хууль дээр чинь бүр тодорхой заагаад оруулчихсан шүү дээ. Тэгээд түүнтэй чинь энэ уялдаж байгаа юм уу, уялдахгүй байгаа юм уу?

Г.Түвдэндорж: Хуулийн төслийн 2 дугаар бүлгийн 7.1.8-д Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 24 дүгээр зүйлд заасан чиг үүргийг хэрэгжүүлэхтэй холбогдуулан аймаг, нийслэлд түншлэлийн төсөл бие даан хэрэгжүүлэх эрхийг аймаг, нийслэлийн нэг жилд хийх түншлэлийн гэрээний нийт үнийн дүн нь тухайн аймаг, нийслэлийн жилийн төсвийн аравны нэгээс хэтрэхгүй байхаар ийм эрхийг олгож байгаа.

Тухайн аймаг, нийслэлийн жилийн төсвийн аравны нэгээс хэтэрсэн том төслүүдийг санаачилбал Засгийн газарт Эдийн засгийн хөгжлийн яам болон салбар яамдад нь саналаа хэрэгжүүлээд явах нь бүрэн нээлттэй байж байгаа. 
Т.Энхтүвшин: Хуулиар бол журам гарна гээд тэгж байсан л даа. Журам. Одоо бол энэ хуулиар зохицуулагдаад явах юм байна гэж ойлгож болох юм байна шүү дээ. Тийм ээ. 

Нэгжийн тухай хуулиар төрийн захиргааны төв байгууллага нь дагалдах журмыг гаргаж энэ концесс, үнэт цаас, хэрэгжүүлэх ажлыг зохион байгуулна гэж тэгж орж байсан. Одоо бол журам гарахгүй, энэ хуулиараа ингээд зохицуулагдаад явах юм байна гэж.

Хуулийн төслийн 12 дугаар зүйлтэй холбогдуулаад асуулт асууж, хариулт авч дууслаа. 
Хуулийн төслийн 12 дээр Г.Ганболд гишүүн санал хэлье.

Г.Ганболд: Бид нөгөө төвлөрлийг сааруулна, орон нутгийн эрх мэдлийг нэмэгдүүлнэ гэж ярьж байгаад нэгжийн хуулийг орон нутаг руу амьхандаа л эрх мэдэл өгөх хүрээнд концесс гаргах эрхийг нь нээж өгсөн л дөө. 
Тэгэхээр тэр хууль маань одоо эргээд энэ хуулиар хаагдах нь. Тэгэхээр үүнийг энэ дотор нь хуулийн энэ 12 дугаар заалтын хүрээнд Төр, хувийн хэвшлийн түншлэлийн төв байгуулах энэ хүрээнд орон нутгийн концесс гаргах асуудал нь тусгай журмаараа зохицуулагдана гэсэн ийм заалт л оруулж өгмөөр байгаа юм. 
Улсын хэмжээний том юм нь энэ төв дээрээ яваг. Орон нутаг бол тийм том хэмжээний юм явахгүй шүү дээ. 
Тэгэхээр үүнийг журам гаргаад ингээд зохицуулаад тэр орон нутгийн нэг эрх мэдлийг нь нэг тавьж өгөх асуудлыг нь энэ 12 дугаар заалтдаа оруулмаар байна. Эдийн засгийн хөгжлийн яам руу томьёоллоо бичиж өгөөд санал явуулчихъя гэж бодож байна. 

Т.Энхтүвшин: Сангийн яам Ж.Дэлгэржаргал нэмэлт тайлбар өгье. 

Ж.Дэлгэржаргал: Г.Ганболд гишүүний асуултад хариулъя. 
Бид Засгийн газраас өргөн барьсан хууль дээр яг олон улсын жишгээр яваад энэ төр, хувийн хэвшлийн түншлэлийн гэрээнүүд өөрөө урт хугацааны гэрээнүүд байдаг.

20 жил, 30 жилийн хугацааны гэрээнүүд байдаг. Хуулийн төсөлд бид гэрээний хамгийн дээд талын хугацаа 30 жил байхаар. Өөрөөр хэлбэл энэ нь өөрөө юу гэсэн үг вэ гэхээр төсвийн хөрөнгө оруулалтаар бид төслөө төлөвлөхөд зөвхөн хөрөнгө оруулалттай холбоотой зардлыг төлөвлөдөг. 
Тэгэхээр энэ 20 жил, 30 жилийн хугацааны гэрээ байх нь өөрөө тэр төслийн амьдралын бүх л мөчлөгийн хугацаанд гарах нийт зардлыг тооцоолж үзсэний үндсэн дээр шийдвэр гаргаад хувийн хэвшилтэй гэрээ байгуулах асуудал байгаа.

Тэгэхээр эхний хөрөнгө оруулалтыг хувийн хэвшил гаргадаг учраас өргөн барьсан төсөл дээр Засгийн газраар нэгдсэн шугамаар, нэгдсэн процессоор, нэг процессоор явахаар зохицуулсан. 

Ажлын хэсгийн хүрээнд нэгжийн хуулийн 21, 24 дүгээр зүйлийн хүрээнд Засгийн газарт бие даасан эрхийг нь олгож байгаа. Тэр өөрчлөлт нь ороод явж байгаа. Засгийн газрын бүрэн эрх буюу 7 дугаар зүйл дээр.

Өнгөрсөн хугацаанд бид орон нутгуудад бас яг Засгийн газрын биш орон нутгийн концессууд хийсэн. Жишээлбэл, нийслэл дээр гэхэд 19 концессын гэрээ 84 тэрбум, Баянхонгор аймаг дээр гэхэд 3 концессын гэрээ 5.2 тэрбум, Булган дээр болохоор 5 концесс 2.1 тэрбум, Говь-Алтай дээр 10 концес 5.3 тэрбум, Говь Алтай, Дорнод, Завхан, Хэнтий, Ховд гэсэн аймгуудаар хийсэн байгаа. 
Тэгээд энэ концессууд дээр нь бид судалгаа хийж үзсэн. Тэгэхээр төр, хувийн хэвшлийн түншлэлийн гол зорилго болохоор эргэж заавал төлөгддөг төлбөр байдаг. Эсвэл хэрэглэгч төлнө. Тэрийг эсвэл төсөв төлнө.

Тийм учраас орон нутгийнхаа чадамжтай нь уялдуулаад шинэ зохицуулалтаар бид орон нутагт эрхийг нь нээж өгч байгаа. Гэхдээ тэр нь жилд хийгдэх түншлэлийн гэрээний нийт дүн нь жилийн төсвийнхөө аравны нэгээс хэтрэхгүй байхаар эрхийг олгоно. 

Энэ эрх олгож байгаатай холбоотой үйл ажиллагааг журмаар зохицуулахаар бас нэмж тусгаж оруулсан байгаа. Өөрчлөлтийг.

Т.Энхтүвшин: Баярлалаа. Г.Ганболд гишүүн 12 дугаар зүйлтэй холбогдуулаад саналаа бичгээр өгч болно шүү.

Хуулийн төслийн 13 дугаар зүйлтэй холбогдуулан асуулт асууж, санал гаргах гишүүд нэрээ өгнө үү. Алга байна. 
Хуулийн төслийн 14 дүгээр зүйлтэй холбогдуулан асуулт асууж, санал гаргах гэж үүд нэрээ өгнө үү. Ж.Батжаргал гишүүн.

Ж.Батжаргал: Баярлалаа. 
Тэгэхээр энэ Төр, хувийн хэвшлийн түншлэлийн тухай хуулиар зохицуулж байгаа харилцаанууд нь нэлээн гайгүй уг нь харсан юм. Тэгээд тэр орон нутгийн саяын та хэдийн яриад байгаа төсвийн 10 хувьтай тэнцэх хэмжээний төр, хувийн хэвшлийн түншлэлийн гэрээ байгуулах асуудлыг хурал нь батална гэсэн тийм хязгаарлалтын заалт энэ дотроос би олж харахгүй байгаад байгаа шүү дээ. Хэд дээрээ яваад байгаа юм. Тэрнийгээ нэг тодорхой хэлчхээрэй гэж. 
Хоёрдугаарт, та нар энэ түншлэлийн төрлийг нь болохоор зэрэг санхүүжилтийнх нь хэлбэрээр 3 ангилчихаад байгаа юм шиг байгаа юм. Гэтэл өнөө түншлэлд оролцож байгаа тал маань өөрөө босгож ирэх хөрөнгийнх нь асуудал орохгүй юм уу? 
Энэ чинь ерөөсөө хэрэглэгчийн төлбөр хураамж, төслийн орлогоороо л гэсэн үг л явчхаад байгаа шүү дээ. Уг нь юм хийх гэж байгаа нэг тал маань хөрөнгөө босгож ирж, өөрийнхөө хөрөнгөөр гэдэг юм уу, эсвэлй босгосон хөрөнгөөрөө л юм хийх тухай асуудал байх болов уу гэж би ойлгоод байгаа юм. Гэтэл та хэд Ирээдүйн үр дүнгийн орлого, төлбөр хураамжаар санхүүжих тухай юм яриад байгаа. Үүнийг юу гэж ер нь ойлгох ёстой юм бэ? Энэ дээр нэг тайлбар өгөөч.

Т.Энхтүвшин: 4 дүгээр микрофон.

Г.Түвдэндорж: Ж.Батжаргал гишүүний асуултад хариулъя. 

Түншлэлийн төвөөр тэр орон нутагт эрх. Яах вэ, Засгийн газрын өргөн барьсан хувилбар дээр байхгүй байж байгаад сая ажлын хэсэг дээр эрхийг нээж өгч байгаа.

Тэгэхээр орон нутаг бие даасан хэлбэрээр жижиг хэмжээнд орон нутагтаа хэрэгжүүлэх төр, хувийн хэвшлийн түншлэлийн төслүүдээ өөрсдөө бие даагаад хэрэгжүүлнэ. Энэ нь хууль батлагдсаны дараа Эдийн засгийн хөгжлийн яаман дээр яг орон нутаг, нийслэлд хэрэгжүүлэх төр, хувийн хэвшлийн түншлэлээр хэрэгжүүлэх журмыг батална. Журмыг боловсруулж Засгийн газраар батлуулах байгаа юм. 

Төр, хувийн хэвшлийн түншлэлийн хуулийн төслийн төрөл байгаа. Аливаа хөрөнгө оруулалт хувийн хэвшлээс хийхэд санхүүжилтийн хэлбэрийг хийсэн хөрөнгө оруулалтаа эргэж яаж нөхөгдөх вэ гэдгээ сайн тооцох ёстой.

Энэ үндсэн дээр эргээд хэрэглэгчдийн төлбөр. Цахилгаан хураамж, замын хураамжаас ч гэдэг юм уу, нийтийн тээврээс ч гэдэг юм уу. Одоо энэ хэрэглэсэн төлбөрийг 15, 20, 30 жилийн хугацаанд яаж хөрөнгө оруулалтаа эргэж нөхөх вэ, ямар үр ашигтай ажиллах вэ гэдгийг тооцно. Төсвөөс эргэн төлөгдөх нөхцөл байгаа. 
Хоёрдугаарт, төсвөөс эргэн төлөгдөх нөхцөл нь ихэвчлэн нийгмийн гаралтай нийгмийн төслүүд байдаг. Эмнэлэг, сургууль, боловсрол төсвөөс урсгал зардал дээр байнгын төсөв дээр ингээд улс өөрөө аваад явдаг ийм төслүүдийг төсвөөс эргэн төлөх нөхцөлтэй төрөл байгаа. Энэ нь санхүүгийн хэллэгээр баталгаажсан төлбөр гэж явна.

Тэгэхээр хувийн хэвшил бол хөрөнгө оруулалт хийхдээ ямар хэлбэрээр эргээд хөрөнгө оруулалтаа нөхөх вэ гэдэг нь хууль дээр их тодорхой байж хөрөнгө оруулалтуудыг явуулна. 

Гэрээний хэлбэрүүд бол олон төрөл байгаа. Төр, хувийн хэвшлийн түншлэлийн концессын бүх төрлийн гэрээг хийх нь нээлттэй байгаа. Хориглосон 3 төрөл байгаа. Батлан хамгаалах салбар, банк, санхүүгийн салбар, уул уурхайн дэд бүтцээс бусад эрэх, хайх, ашиглах, олборлох гэсэн. Яг энэ дээр нь тусдаа өөрсдийн бие даасан салбарын хуулиуд байдаг учраас энэ салбарууд дээр хориглосон. Бусад бүх салбар дээр нээлттэй байгаа. 
Т.Энхтүвшин: Ж.Батжаргал гишүүн. Ж.Батжаргал гишүүний микрофоныг өгөөрэй.

Ж.Батжаргал: Тийм. Хуулийн одоо байж байгаа төсөл байхгүй. Та хэд ажлын хэсэг дээр ярьсан юм байна. 
Та хэд энэ хуулийнхаа концепцоос зөрөөд л явчих гээд байгаа л юм шиг л харагдаад байгаа юм. Одоо ярьж байгаагаар чинь сонсвол.

30 жил байж болох тухай яриад байдаг. Дан дамаа барьж, ашиглаж, шилжүүлэх тухай үйл явцыг орон нутгууд хийх ёстой. Үүнийг нэлээн өргөн хүрээтэй хийж болох ёстой. Яахаараа тухайн жилийн орон нутгийн төсвийн 10 хувиар хязгаарлагдах ёстой гэж. 30 жилийн гэрээтэй бариад, ашиглаад, үр шимээ хүртчихээд шилжүүлэх тийм л үйл явц л гэж харж байгаа юм бол. Харин зүгээр бариад, шилжүүлэх гэж байгаа үйл явцыг бол төсвийн 10 хувиас хэтрүүлэхгүй байх магадлал байгаа. Энэ дээрээ та хэд тэр концепцтойгоо бодож эргэж хараарай гэж. Нэг ийм зүйл.

Хоёрдугаарт, энэ төрлөө бид ирээдүйд зардлаа нөхөх, гаргасан хөрөнгөө нөхөх эх үүсвэрээр нь бичдэг нь мөн юм уу? Одоо улсууд юм хийхгүй шүү дээ.

Т.Энхтүвшин: Нэмэлт 1 минут. Ж.Батжаргал гишүүнд.

Ажлын хэсгийн 5 дугаар микрофон.

Ж.Дэлгэржаргал: Төр, хувийн хэвшлийн түншлэлийн хуулийн үндсэн гол зорилго бол хувийн хэвшлийн эх үүсвэрээр л бид төслүүдээ хэрэгжүүлнэ.

14 дүгээр зүйлд байгаа төрөл бол энэ эх үүсвэрээр бий болсон төслүүдийг буцаад хөрөнгө оруулалтаа нөхөхөд нь ямар санхүүжилтээр нөхөх вэ гэдэг төрлийг нь зааж өгсөн. 
Хуулийн төслийн 44 дүгээр зүйл дээр хувийн хэвшлийн хөрөнгө оруулалт нь хаанаас байх вэ гэдгээ заагаад өгчихсөн байгаа. Өөрөөр хэлбэл, 4 төрлийн эх үүсвэр байна. Хувийн хэвшлийн өөрийн хөрөнгө, өрийн санхүүжилт, төсвөөс тодорхой хэмжээний санхүүжилт гаргах, бусад санхүүгийн эх үүсвэр гээд. 
Тэгэхээр энэ хуулийн ерөөсөө үндсэн агуулга нь өөрөө бид төрийн зайлшгүй хийх ёстой дэд бүтэц, нийгмийн үйлчилгээний салбарын төслүүдийг төсвөөрөө дангаараа хийх биш хувийн хэвшлээр эх үүсвэрээр хэрэгжүүлэхтэй холбоотой л зохицуулалт орж ирж байгаа. 
10 хувьтай холбоотой асуудал дээр бид өнгөрсөн хугацаанд орон нутгуудын хийсэн концессууд, гэрээнүүд, орон нутгуудын төсвийн чадамжуудыг нь судалж үзсэн…/минут дуусав/

Т.Энхтүвшин: 5 дугаар микрофон. Ажлын хэсэг.

Ж.Дэлгэржаргал: Тухайн жилд хийгдэх түншлэлийн гэрээ нь тухайн жилийнх нь төсвийн аравны нэгээс хэтрэхгүй байна гэдэг бол орон нутаг бие даан хэрэгжүүлэх зохицуулалт. Түүнээс дээш томоохон төслүүд дээр Засгийн газраараа батлуулаад салбар яамтайгаа хамтраад хэрэгжүүлэх эрх нь нээлттэй.

Энэ судалгаа, шинжилгээний багт орон нутаг оролцох, гэрээн дээр заавал орон нутаг оролцох эрхүүдийг нь бас заагаад өгчихсөн байгаа.

Аравны нэгтэй харьцуулаад үзэх юм бол нэг аймагт дунджаар 9 тэрбумын түншлэлийн гэрээ жилд хийгдэхээр байгаа.

Тэгэхээр түншлэлийн гэрээний гол онцлог нь заавал эргэж төлөгддөг төлбөр. Ямар нэгэн байдлаар.

Тийм учраас бид орон нутгийн төсвүүдийг эрсдэлд оруулахгүйн тулд эхний ээлжид шинэ эрх зүйн зохицуулалт оруулж өгч байгаа учраас аравны нэг гэдэг зохицуулалтуудыг тооцоолол дээр үндэслээд гаргасан байгаа. 
Т.Энхтүвшин: Ж.Батжаргал гишүүн. 

Ж.Батжаргал: Бариад, ашиглаад, шилжүүлэх гэж байгаа юм чинь яахаараа төлбөр байдаг юм. 

Бариад, шилжүүлэх гэж байгаа бол төлбөртэй. Үнэн. Үүнийгээ л та хэд ялгамаар байх юм. 
Т.Энхтүвшин: Ажлын хэсэг. 

Ж.Дэлгэржаргал: Ер нь өнгөрсөн хугацаанд байгуулсан барих, шилжүүлэх бол түншлэлийн олон улсын жишгээр олон улсад байдаггүй хувилбар. Тэр төсвийн хөрөнгө оруулалтаас ялгагдахгүй.

Тэгэхээр түншлэлийн олон улсын жишгээрээ ч гэсэн бусад улс орнуудад хийгдэж байгаа гэрээнүүд хоёр л үндсэн санхүүжилтийн хэлбэрт байгаа. Эсвэл хэрэглэгч төлнө. Бариад, ашиглаад, шилжүүлэх төлбөр төсвөөс мөнгө гаргахгүй ч гэсэн хэрэглэгч тэрийг төлнө. Тэр нь хэрэглэгчийн чадамжид нийцсэн байх ёстой. Нөгөө тал нь эсвэл бариад, ашиглаад, шилжүүлэх хэрнээ төсвөөс санхүүжүүлэх байж болно. 
Нийгмийн салбарын төслүүд дээр илүү боловсрол, эрүүл мэнд дээр хэрэглэгчийн төлбөр гэж байхгүй учраас төсвөөс урт хугацаанд хөрөнгийн болон урсгал зардлыг нь нийлүүлээд л төлөх ийм гэрээний хэлбэр байгаа.

Тэгэхээр энэ бол бариад, ашиглаад, шилжүүлэх учраас төсвөөс мөнгө гаргахгүй гэж бид тооцоолох боломжгүй. Энэ нь тухайн төсөл болгоноосоо хамаараад харилцан адилгүй. 
Т.Энхтүвшин: 14 дүгээр зүйлтэй холбоотой юу? Н.Наранбаатар гишүүн.

Н.Наранбаатар: Би нэг бодит кэйс асуугаадахъя. 
Манай Даланзадгадын дулааны цахилгаан станц гээд ашиглалт орсон цагаасаа эхлээд л доголдсон нэг тийм станц байдгийг бүгд мэдэж байгаа. Тийм ээ. 
Тэгээд одоо шинэ станц барья гэхээр зэрэг улсын төсөв хүндрэлтэй учраас бид орон нутагтаа нэг гаргалгаа гаргасан юм. 3, 4 жилийн өмнө. “Энержи Ресурс” компанитай хамтраад бид тэдний хөрөнгөөр 50 мегаваттын цахилгаан станц барья гээд. Дулааны станц барихаар яриад. Тэднийх бол барьчихъя гээд ингээд зураг төсвийн тэд нар хөрөнгөө гаргаж хийлгээд.

Санхүүжилт нь тухайн үед 4 жилийн өмнө 35 тэрбум байсан. Тэрийг нь ч бас тэд нар гаргаад барьчихъя гээд ингээд. Тэгээд 10 жил, 15 жил ашиглаад нөгөө хэрэглэгчдээсээ зардлаа гаргаж аваад тэгээд аймагт шилжүүлж өгье гэсэн нэг ийм хувилбар бид яриад тэгээд одоо хүртэл эхэлж чадаагүй л яваад байгаа. 
Тэгэхээр яг ийм тохиолдолд энэ ажил яаж зохицуулагдаж явах вэ? Энэ цаашаа ингээд орон нутаг, хувийн хэвшилтэйгээ хамтраад өөрийнхөө дулааны эх үүсвэрийг шийдэх ийм боломж байгаа юу? Энэ хуулиар ер нь яаж гаргалгаа юмнууд гаргаж өгсөн. Аль эсвэл энэ хуулиар хаачхаж байна уу, яаж байна вэ? 
Одоо тэр үеийн 35 тэрбум бол одоо бараг 50-иад тэрбумын л дулааны станц байхгүй юу. Цахилгаан биш. Зүгээр дулааны станц барихгүй бол одоо нөгөө Даланзадгадын хэрэглэгч бүтээн байгуулалттай холбоотойгоор хуучин станц маань дулаанаа хангаж чадахаа байчхаж байгаа байхгүй юу. 
Тэгэхээр хоёр дахь эх үүсвэр зайлшгүй хэрэгтэй болоод явчхаж байгаа юм. 
Тийм учраас улсын төсөв боломжгүй. Аймгийн төсөв боломжгүй учраас хувийн хэвшлээр л 50, 60 тэрбумыг гаргаад бариулчихъя гэж л бид яриад байгаа юм. 

Одоо ч бас энэ яриа яригдаад явж л байгаа. Тэгээд нэгжийн хууль дээр концессыг нь нээгээд өгчихсөн байгаа. Тэгээд энэ хуулиар одоо яах вэ гэдэг асуудал байгаа. 
Т.Энхтүвшин: Ажлын хэсэг. 5 дугаар микрофон уу? 4 дүгээр микрофон.

Г.Түвдэндорж: Н.Наранбаатар гишүүний асуултад хариулъя. 
Өмнөговийн яг энэ 50 мегаваттын цахилгаан станц барих төсөл бол энэ Төр, хувийн хэвшлийн түншлэлээр хэрэгжүүлэх хамгийн сонгодог төсөл болж чадна. Энэ хуулиараа бүрэн нээж өгч байгаа. 

Яг одоо орон нутагт өөрийн төсвийнхөө чадамжийн хүрээнд яг энэ хуулиараа хэрэгжүүлэх, бие даагаад хэрэгжүүлэх төслийн хүрээнд Өмнөговь аймаг бол яг бүрэн хэрэгжүүлэх бололцоотой нь энэ тооцооллоор харагдаж байна.

Тухайн аймгийн төсвийн аравны нэгтэй харьцуулахад Өмнөговь бол 60 тэрбум дотроо төслийг өөрсдөө бие даагаад хэрэгжүүлчих ийм боломж нь илүү нээлттэй байна. 

Яагаад энэ төсөл хэрэгжихгүй байсан бэ гэхээр хууль эрх зүйн орчин ойлгомжгүй, сул байсантай холбоотой. Яг хэн хэрэгжүүлэх вэ, эргээд аймаг бие даагаад хэрэгжүүлчихээд энэ гэрээ бол хүчин төгөлдөр байх уу, үгүй юу гээд өмнөх Концессын тухай хууль бол яг үүнийг нарийн зохицуулж өгч чадаагүй.

Энэ Төр, хувийн хэвшлийн түншлэлээр тухайн аймаг, салбар яамд, төр төрийн байгууллагуудын чиг үүргүүдийг маш нарийн чиг үүргүүдийг зохицуулсан байгаа. 

Мөн эрсдэл, хариуцлагуудыг маш нарийн зохицуулсан байгаа. Тэгээд ямар төрлөөр яаж эргэн төлөгдөх, хөрөнгө оруулалтаа яаж авах вэ гэдэг нь энэ хуулийн бүх процессоор ойлгомжтойгоор заагаад өгчихсөн учраас энэ бол бүрэн хэрэгжих боломжтой. Энэ хуулийн төслөөр боломжийг нээж өгч байгаа.

Т.Энхтүвшин: Ж.Бат-Эрдэнэ гишүүн.

Ж.Бат-Эрдэнэ:  Төр, хувийн хэвшлийн түншлэлийн тухай энэ хууль уг нь цагаа олсон их зөв хууль орж ирлээ гэж үзээд байгаа юм.

Урьд өмнө нь бид маш их алдаа гаргасан шүү дээ. Ерөөсөө улсын төсөв дээр маш их хэмжээний дарамт хүндрэлүүдийг үүсгэсэн. Дээрээс нь сая яг Н.Наранбаатар гишүүний хэлдэг энэ кэйс байж байна. Зайлшгүй хийх ёстой буюу яг одоо концессын нэг хэлбэр нь бол сая танай энэ цахилгаан станцын хэлбэр бол яг мөн шүү дээ.

Гэтэл үүнийг сонгон шалгаруулж байгаа, гэрээ хийж байгаа, үнэлгээ. Тэгээд ашиглалтын явцад хариуцах хариуцлага гээд ингээд бүх зүйлүүд нь бид замбараагүй хэмжээнд явчихсан байхгүй юу даа.

Одоо энэ хуулийн хүрээнд энэ болгоныг нь маш нарийн ингэж орж ирж байгаа юм. Яаж сонгон шалгаруулах юм. Сонгон шалгаруулах процесс нь маш олон үе шаттай байгаа. Тав, зургаан үе шаттай байгаа байх аа. Нэлээн өндөр үе шаттай байж байгаа. 
Дээрээс нь сонгон шалгаруулах төв бий болж байгаа. Энэ төвийн хүрээнд бүр судалгааны том байгууллага бий болж байж энэ судалгаатай цаашаагаа хэдэн жилийн хугацаанд яаж явах юм, ямар үнэлгээтэй байх юм. Аж ахуйн нэгж нь ашигтай байх юм уу, ашиггүй байх юм уу. Төр дээр ямар хэмжээний дарамт байх юм. Тухайн салбарт ямар ашигтай байх юм гээд бүх зүйл нь орж ирж байгаа юм. 
Магадгүй зүгээр орон нутагт сая яригдаад байх шиг байна. Гишүүдэд. Орон нутгийн эрхийг хассан асуудал ч гарч ирж байгаа байх. Магадгүй яах вэ зүгээр цаашдаа бид үзээд хуульдаа өөрчлөлт оруулаад орон нутгийн эрхийг нээх асуудал зайлшгүй гарах байх. 

Гэхдээ анхныхаа энэ хувилбар дээр нэг жоохон эрхийг нь аваад тэр төв дээр нэлээн том эрхийг нь өгчхөөд байгаа юм шүү. Тэгж байж бид алдаа гаргахгүй явах ийм боломжийг нь гаргаж өгөөд судалгааг нь маш сайн хийе гэж байгаа. 
Тэр одоо ерөөсөө том судалгааны байгууллага бий болох гээд байгаа юм. Ингэж байж энэ концесс чинь өөрөө бодитоор, өөрөөр хэлбэл төр, хувийн хэвшил төрдөө ч ашигтай, хувьдаа ч ашигтай ийм боломжтой хувилбарыг бий болгох нь зүйтэй байх гэж ингэж гарч ирж байгаа шүү. Тийм. 
Тэгээд одоо энэ дээр яах вэ, хэдүүлээ бас дэмжээд явах нь зүйтэй байх гэж бодож байгаа. Мэдээж амьдрал дээр янз янзын зүйлүүд гарч ирэх байх. Ажлын хэсгээс орж ирсэн саналууд одоо Эдийн засгийн байнгын хороон дээр орж ирнэ. Тэгээд тэр дээр дахиад асуудлуудыг үзээд явах нь зүйтэй байх гэж бодож байгаа юм. Баярлалаа. 
Т.Энхтүвшин: Дэмжиж үг хэллээ. 14 дүгээр зүйлтэй холбогдуулаад гишүүд асуулт асууж, санал хэллээ. 
Хуулийн төслийн 15 дугаар зүйлтэй холбогдуулан асуулт асуух, санал хэлэх гишүүд байна уу? Алга байна. 
Хуулийн төслийн 16 дугаар зүйлтэй холбогдуулан Асуулт асууж, санал хэлэх гишүүд нэрээ өгнө үү? Алга байна. 
Хуулийн төслийн 17 дугаар зүйлтэй холбогдуулан асуулт асууж, санал гаргах гишүүд нэрээ өгнө Алга байна. 

Хуулийн төслийн 18 дугаар зүйлтэй холбогдуулан асуулт асууж, санал гаргах гишүүд нэрээ өгнө үү Алга байна. 
Хуулийн төслийн 19 дүгээр зүйлтэй холбогдуулан асуулт асууж, санал гаргах гишүүдэд нэрээ өгнө үү. асуулт асуух, санал хэлэх гишүүд Алга байна. 
Хуулийн төслийн 20 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Хуулийн төслийн 21 дүгээр зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Хуулийн төслийн 22 дугаар зүйлтэй холбогдуулан асуулт асууж, санал гаргах гишүүд нэрээ өгнө үү Алга байна. 

Хуулийн төслийн 23 дугаар зүйлтэй холбогдуулан асуулт асууж, санал гаргах гишүүд нэрсээ өгнө Алга байна. 

Хуулийн төслийн 24 дүгээр зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Хуулийн төслийн 25 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Хуулийн төслийн 26 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

Хуулийн төслийн 27 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

Хуулийн төслийн 28 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Хуулийн төслийн 29 дүгээр зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Хуулийн төслийн 30 дугаар зүйлтэй холбогдуулан асуулт асуух, санал гаргах гишүүд нэрсээ өгнө үү. Алга байна. 

Хуулийн төслийн 31 дүгээр зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Хуулийн төслийн 32 дугаар зүйлтэй холбогдуулан с асуулт асууж, санал гаргах гишүүд нэрсээ өгнө үү. Алга байна. 
Хуулийн төслийн 33 дугаар зүйлтэй холбогдуулан санал гаргаж, асуултаа асуух гишүүд нэрсээ өгнө Алга байна. 

Хуулийн төслийн 34 дүгээр зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Хуулийн төслийн 35 дугаар зүйлтэй холбогдуулан асуулт асууж, санал гаргах шүд, нэрсээ өгнө үү. Алга байна. 

Хуулийн төслийн 34 дүгээр зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Хуулийн төслийн 37 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Хуулийн төслийн 38 дугаар төртэй холбогдуулан асуулт асууж, санал гаргах гишүүд нэрсээ өгнө үү. 
37 дугаар зүйлтэй холбогдуулан Ж.Батжаргал гишүүн. 38 дугаар зүйлтэй холбогдуулаад Ж.Батжаргал гишүүн.

Ж.Батжаргал: Түрүүн асуух гээд асууж чадалгүй нэг зүйл өнгөрчихлөө.

Ер нь бид ийм л юм яриад байгаа шүү дээ. Төр заавал хийх ёстой нийтийн зориулалттай дэд бүтэц, үйлчилгээ хоёр дээрээ бид төр, хувийн хэвшлийн түншлэл авъя гээд ингээд яриад байгаа. 
Тэгээд та хэд тэр төрлөө түрүүн ярьчихсан. Тэгээд ингээд харахаар дүр зураг нь ямар чиглэл дээрээ бид ер нь одоо тэр барьж, шилжүүлэх хэлбэрээрээ гэдэг юм уу, эсвэл барьж, ашиглах хэлбэрээрээ явж болох юм байна уу гэсэн тийм тооцоолол дагасан юм ер нь хэр байна? 
Би бодоод байгаа юм. Нийгмийн үйлчилгээ гээд хэлчихээр зэрэг бид ихэнх үйлчилгээ маань үндсэндээ төр хариуцдаг үйл явцдаа. 
Тэгэхээр зэрэг тэр чиглэл дээр хийгдэж байгаа зүйлүүд бол бүгд үндсэндээ барьж, шилжүүлэх хэлбэрээр явах гээд байгаа юм байна. Энэ хязгаартай зүйл байх ёстой гээд бодохоор зэрэг цаана нь дэд бүтцийн хэлбэртэй жаахан юм явна. Уурхайгаас боомт хүртэлх зам дээр л яригдахгүй бол энэ магистрал том замууд дээр чинь ийм түншлэл ер нь хэр орж ирнэ гэж тооцогдож байна. Тийм судалгааны юмнууд байна уу, энэ төрөл дээр гэж. Нэг ийм зүйл.

Хоёр дахь зүйл. Энэ нууцлалын асуудал ер нь яагаад гарч ирэв ээ. Ямар ямар зүйлүүдийг нь нууцална гэж үзээд байна вэ? Энэ өөрөө бас их тийм тодорхой заагаагүй юм байна лээ шүү. 
Түншлэгч талынхаа ирүүлчихсэн мэдээллийг нууцлах тухай л асуудал яригдаад байгаа юм энд. Тэгээд энэ нь өөрөө задаргаа байхгүй. Тэгээд одоо юу гэж хэлмээр юм. Энэ гэрээнүүд нь нууцлалын зэрэглэлд орчхоод үймүүлээд байгаатай адилхан нөхцөл байдал үүсгэчих гээд байх юм биш биз дээ. Нөхдүүд ээ. Өөрөө энэ хэрвээ нууцлал юманд авна энэ тэр гэж үзэж байгаа бол ямар зүйлийг нь яаж авах юм гэдэг юм аа энэ эрх зүйн зохицуулалт талдаа арай задалж харах бололцоо байсан уу, үгүй юу? Энэ дээр юу гэж ойлгож байна вэ? 
Т.Энхтүвшин: Ажлын хэсэг. 4 дүгээр микрофоныг өгье. 
Г.Түвдэндорж: Ж.Батжаргал гишүүний асуултад хариулъя. 

Төр, хувийн хэвшлийн түншлэлийн хуулийн төслийн гол зорилго бол дэд бүтцийг хөгжүүлэх, дэд бүтцэд хувийн хэвшлийн хөрөнгө оруулалтыг санхүүжилтийн механизмыг нэвтрүүлэх, зөвхөн төр төсвөөрөө дэд бүтцийн барилга байгууламжуудыг барих, эсвэл гадаадын зээл, тусламжаар барих ийм хязгаарлагдмал эх үүсвэртэй. Хэрэгцээ маш их байгаа. Жил болгон хүн ам өсөж байна, эдийн засаг өсөж байна, хэрэгцээ шаардлага маш их байгаа.

Үүнийгээ нөхөхийн тулд хувийн хэвшлийн хөрөнгө оруулалт, олон төрлийн санхүүжилтийг татаж оруулах ийм зорилготой хууль байгаа. 

Хамгийн сонгодог олон улсын жишиг бол гүүр, зам, эрчим хүч, энэ дэд бүтцийн энэ том төслүүдийг олон улсын чанартай магистрал том замуудыг яг жинхэнэ төр, хувийн хэвшлийн түншлэлийн гэрээний үндсэн дээр хэрэгжүүлэх боломжтой.

Барих, ашиглах, шилжүүлэх төрлөөр өмнөх 10 жилийн хугацаанд яг тээврийн Гашуунсухайтын нэг зам ашиглалтад орсон. Одоо бол ингээд үйл ажиллагаа, замаа ингээд ашиглаад явж байгаа. Цаашид 20, 30 жилийн хугацаанд ашиглаад явна.

Тэгэхээр яг энэ том бүтээн байгуулалтын замууд, олон улсын чанартай замууд, улсын чанартай замуудыг бүрэн хийх боломжтой байж байгаа.

Хуулийн төслийн 38 дугаар зүйлийн түншлэлийн гэрээний нууцлал нь 38.1 дээр төрийн түншлэгч байгууллагын холбогдох албан тушаалтан түншлэлийн гэрээ байгуулах болон хэлэлцээ хийх явцад хувийн хэвшлийн этгээдээс ирүүлсэн хуулиараа хамгаалагдсан нууцыг хадгалах үүрэгтэй гээд.

Тэгэхээр одоо энэ хуулийн төсөл дээр төсөл сонгон шалгаруулах явцад хувийн хэвшлээс ирүүлж байгаа санал, материалуудыг бизнесийн нууцлалыг хамгаална л гэсэн ийм хуулиараа хамгаалж байгаа.

Бусад задаргаа, энэ деталийг тухайн нууцлалын хуулиараа хамгаалаад явахаар байгаа юм. Энэ бол бизнесийн нууцлалыг задруулахгүй гэсэн. Ирүүлж байгаа материалтай холбоотой. Үүнийг цааш нь задруулахгүй гэсэн зүйлийг хуулиараа хуульчилж өгч байгаа юм. Нууцлалыг хамгаалах зорилгоор.

Т.Энхтүвшин: Н.Наранбаатар гишүүн.

Н.Наранбаатар: Уучлаарай, би сүүлд орж ирсэн учраас мэдээллээс жоохон дутуу. 

Орон нутагт нийгмийн салбарын барилгууд дээр төр, хувийн хэвшил орж болохоор юм би ойлгочихлоо. Та бүгдийн ярианаас. Тэгээд жилийн санхүүжих дүн нь төсвийнх нь 10 хувиас хэтрэхгүй юм байна. Тийм ээ. 

Тэгэхээр бас нэг болгоомжлох зүйл байгаа юм. Орон нутгийн иргэдийн хурал чинь дөрвөн жилийн хугацаатай. Орон нутгийн сонгуулиар солигдоод явна. Сүүлийнхээ жилд өнөө сонгогчдод таалагдах гээд нэг баахан сургууль, цэцэрлэгүүд иргэдийн хурлаараа хийгээд явчих вий дээ. Тэгээд нөгөө дараагийн шинэ хурал нь жилийн дараа ч юм уу, хэдхэн сарын дараа шинэ хурал нь бүрдээд төсвөө яриад шинээр төлөвлөсөн мөрийн хөтөлбөрөө хэрэгжүүлэх гэсэн чинь нөгөө эрхэнд нь халдаад өмнөх хурал баахан төсвийг нь урьдчилаад зарчхаад тараад явчихсан байх вий дээ. Тэндээс яаж хамгаалах вэ гэдэг асуудал байх шиг байна. 

Т.Энхтүвшин: Ажлын хэсэг. 5 дугаар микрофоныг өгье. 

Ж.Дэлгэржаргал: Орон нутагт олгож байгаа эрхийн асуудал бол Засгийн газрын бүрэн эрх дээр орон нутаг, ингээд Засгийн газар орон нутагт эрхийг нь олгоно. Тэгэхдээ энэ харилцааг бид журмаар зохицуулна. Журам болон энэ эрх нь одоо энэ хуулийн шаардлагуудыг хангасан байна гээд заагаад өгчхөж байгаа. 
Тэгэхээр хэдийгээр орон нутагт тийм эрх нээж өгч байгаа ч гэсэн шууд өөрсдөө ингээд хувийн хэвшлийг дуудаад гэрээ хийх ийм боломж байхгүй. Нөгөө судалгаа, шинжилгээ хийгдэх, тавигдах шаардлагуудыг хангаж байж л тэр эрхийг авна гэсэн үг. 
Тэгэхээр нөгөө болгоомжлол нь өөрөө яг эрх олгохыг нэгдүгээрт хэмжээг нь бага тавих. Хоёрт нь, орон нутаг тусдаа хийх гэрээ нь ерөөсөө л энэ хуулийнхаа шаардлагуудыг хангаж өгнө гээд.

Тэгээд хуулийн төсөл дээр одоо бол хуулийн төсөл энэ төсөл болно, энэ төсөл болохгүй гэдгийг мэдээж шууд хэлэхгүй ч гэсэн хуулийн төсөлд тусгайлан тавигдах шаардлагууд байгаа.

Тэгэхээр төсөл болгон орж ирээд энэ түншлэлийн гэрээгээр хэрэгжих бас боломжгүй. Нэгдүгээрт, тэр хууль дээр байгаа шаардлагуудаа хангана. 
Хоёрдугаарт нь, мэдээж хувийн хэвшил, хөрөнгө оруулалтаа хийгээд орж ирэх гэж байгаа учраас хувийн хэвшил талдаа ашигтай. Төсөв талдаа ачаалал нь бага л байх энэ хувилбарыг сонгох үүнийг хуульчилж өгсөн байгаа.

Т.Энхтүвшин: 38 дугаар зүйлтэй холбогдуулаад асуулт асууж дууслаа. 
39 дүгээр зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
40 дүгээр зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
41 дүгээр зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна.

42 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
43 дугаар зүйлтэй холбогдуулан асуулт асууж, санал гаргах гишүүд нэрсээ өгье. Алга байна.

44 дүгээр зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 45 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
46 дугаар зүйлтэй холбогдуулан санал асуулт асууж, санал гаргах гишүүд нэрсээ өгнө үү. Алга байна. 

47 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
48 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

49 дүгээр зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
50 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

51 дүгээр зүйлтэй холбогдуулан асуулт асууж, санал гаргах шүүд нэрсээ өгнө үү. Алга байна. 
52 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
53 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
54 дүгээр зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
55 дугаар зүйлтэй холбогдуулан асуулт асууж, санал гаргах шүүд нэрсээ өгнө үү. Алга байна. 
Хуулийн төслийн 56 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
57 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
58 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
59 дүгээр зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Хуулийн төслийн 60 дугаар зүйлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

Асуулт асууя. Асуулт асууж, санал гаргах гишүүд байхгүй байна. 

Төр, хувийн хэвшлийн түншлэлийн тухай Хуулийн төслийн анхны хэлэлцүүлэг явуулж дууслаа.

Одоо Төр хувийн хэвшлийн түншлэлийн тухай хуулийн төсөлтэй хамт өргөн мэдүүлсэн хуулийн төслүүдийн анхны хэлэлцүүлгийг явуулъя. 
Нэг.Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Авто замын тухай хуульд оруулах хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Хоёр дахь асуудал. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Аялал жуулчлалын тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Гурав. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Төр, хувийн хэвшлийн түншлэлийн тухай хуулийн төсөлд хамт өргөн мэдүүлсэн Барилгын тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна.

Тав.Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Боловсролын тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Газрын тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Захиргааны ерөнхий хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Концессын тухай хуулийн хүчинтэй болсонд тооцох тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Ж.Батжаргал гишүүн. Ж.Батжаргал гишүүний микрофоныг өгье. 

Ж.Батжаргал: Тийм. Энэ засаг захиргаа, нутаг дэвсгэрүүдийн нэгжүүдийн эдийн засаг, төсөв, санхүүгийн эрх мэдлийг нэмэгдүүлэх хүрээнд бид нэгжийн хуулийг сая батлахдаа концесс хийгээд үнэт цаасны тухай дурдчихсан юм. 
Тэгээд одоо энэ хууль батлагдаж байгаатай холбогдуулаад нэр томьёоллын хувьд би дагаад өөрчлөгдөж байгаа юм байна гэж ингэж хараад байгаа юм. 
Тэгэхээр зэрэг та хэд тэр яриад байгаа асуудлуудаа ямархуу байдлаар хуульд биежүүлж, буцаагаад нэгжийн хуультайгаа уях вэ гэдэг юмаа нэлээн дахиж би бодох ёстой болов уу гэж бодоод байна. 
Тэр хязгаарлалт юмнууд хийх гээд байгаа бол тэр асуудал юмнуудаа эндээ юу гэж зохицуулалт хийж оруулж ирэх ёстой юм гэдэг зүйл байх гээд байгаа юм шиг байгаа юм. 
Зүгээр ер нь бол би бодоод байгаа юм. Дүр зургийг нь ингээд харахаар зэрэг. Орон нутагт наад зам дээр чинь нэг их сүйдтэй түншлэл орохгүй ээ. Юу гэж хэдэн портер жижиг тэрэг явдаг зам дээр түншлэлээр орж ирээд мөнгөө нөхөх вэ дээ. Тэр ойлгомжтой байхгүй юу.

Тэгэхээр зэрэг магадгүй би өнөө Үйлдвэр, технологийн паркийн тухай хууль энэ тэрийн дагуу тийм цогцолбор байгуулагдахаар заагдчихсан газруудын дэд бүтцүүд дээр яах аргагүй энэ түншлэлийн харилцаа ороод ирэх боломжтой юм байна даа. Түүгээр нь дамжуулж тухайн орон нутгийн эдийн засгийн үндсэн салбар гэдэг юм уу, шинээр шинэ тутам хөгжиж байгаа салбаруудыг нь түлхүү хөгжүүлэх бололцоо боломж нь бүрдэх юм байна даа гэсэн ийм зүйл харагдаад байгаа юм. 
Тэгэхээр урд хурлын эрх мэдэл дээр аваачаад та хэд гурван зүйл л хийчхээд байгаа юм. Засаг дарга даргын оруулж ирсэн тэр саналыг ярих тухай асуудал. Хэрэгжилтийн байдал дээр нь хяналт тавих тухай асуудал л гарч ирээд байгаа юм. Хуучин концессын хуулиар аймгийн хурлууд концессоор хэрэгжүүлэх төсөл, арга хэмжээнийхээ жагсаалтыг баталчихдаг. Баталсан жагсаалтаа хөрөнгө оруулагч нарт гэдэг юм уу, хувийн хэвшлийнхэнд танилцуулаад түншлэл хайдаг байсан байхгүй юу. Түншлэл хайдаг байсан.

Тэгэхээр үүнийг ямарваа нэгэн байдлаар ажлын хэсэг дээрээ та нар авч үзээрэй гэдгийг би хэлмээр байгаа юм. Хувийн хэвшил дан ганц асуудал санаачилж оруулж ирээд, Засаг дарга нэг асуудал санаачилж оруулж ирээд ингээд ярих тухай асуудал биш. Ер нь нэг орон нутгийнхаа гэдэг юм уу. Ер нь улсын хэмжээндээ ч гэдэг юм уу зайлшгүй босгож ирэх ёстой салбарууд хөгжлийн тулгууруудаа өнөө солонгоруулна гэж яриад байгаа салбаруудаа хараад тэр лүүгээ тэр жагсаалт юмнуудаа гаргах, тэр лүүгээ тодорхой түншлэл татах энэ л үйл явцыг бид илүүтэй энэ хуулиар харах гэж оролдвол илүү зохилтой байх болов уу л гэж би бодоод байгаа. 
Тийм учраас тэр хурлын бүрэн эрхийн асуудал, Засаг даргын бүрэн эрхийн асуудал дээр түрүүн би анзааралгүй өнгөрөөчихсөн юм байна лээ. Тэрийг тэгж харах талаас нь бодоод, тэгээд энэ хоёрын нийцлийн асуудлыг тэр талаас нь та хэд бас бодоорой гэдгийг би зориуд хэлмээр байна. Баярлалаа. 
Т.Энхтүвшин: Үг хэллээ. 12 дугаар зүйл. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Монгол Улсын нийслэл Улаанбаатар хотын эрх зүйн байдлын тухай хуульд өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
13 дугаар зүйл. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Монгол Улсын Хилийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

14 дүгээр зүйл. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Монгол Улсын Хөгжлийн банкны тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
15 дугаар зүйл. Төр, хувийн хэвшлийн түншлэлийн тухай хуулийн төсөл хамт өргөн мэдүүлсэн Нийтийн мэдээллийг ил тод байдлын тухай хуульд өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
16 дугаар зүйл. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Өрийн удирдлагын тухай хуульд өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү.  Алга байна. 
17 дугаар зүйл. Төр, хувийн хэвшлийн түншлэлийн тухай хуулийн төсөлд хамт түргэн мэдүүлсэн Соёлын тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алба байна. 
18 дугаар зүйл. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Төсвийн тухай хуульд өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

19. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Төрийн болон орон нутгийн өмчийн тухай хуульд өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

20 дугаар зүйл. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
21 дүгээр зүйл. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Төр, хувийн хэвшлийн түншлэлийн тухай хуулийн дагаж мөрдөх журмын тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
22. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Улсын тэмдэгтийн хураамжийн тухай хуульд өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

23. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Хог хаягдлын тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
24. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Хот, суурин газрыг дахин хөгжүүлэх тухай хуульд өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

25. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Хот, суурины ус хангамж, ариутгах татуургын ашиглалтын тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

26. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Хөгжлийн бодлого, төлөвлөлт, түүний удирдлагын тухай хуульд өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
27. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Хөрөнгө оруулалтын тухай хуульд өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
28. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Чөлөөт бүсийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
29. Төр, хувийн хэвшлийн хэвшлийн тухай хуулийн төсөлтэй хамт өргөн мэдүүлсэн Шилэн дансны тухай хуульд өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 

30 дугаар зүйл. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн Эрчим хүчний тухай хуульд өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. Алга байна. 
31 дүгээр зүйл. Төр, хувийн хүчлийн нөөцлөлийн тухай хуулийн төсөлтэй хамт өргөн мэдүүлсэн Эрүүл мэндийн тухай хуульд өөрчлөлт оруулах тухай хуулийн төсөлтэй холбогдуулан асуулт асууж, санал гаргах гишүүд нэрсээ өгнө үү. 
32. Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн “Төр, хувийн хэвшлийн түншлэлийн тухай хууль батлагдсантай холбогдуулан авах арга хэмжээний тухай” Монгол Улсын Их Хурлын тогтоолын төсөлтэй холбогдуулан асуулт асууж, санал хэлэх гишүүд нэрсээ өгнө үү. Алга байна. 
Асуулт асууж, санал гаргах гишүүд байсангүй. 
Төр, хувийн хэвшлийн түншлэлийн тухай хуулийн төсөлтэй хамт өргөн мэдүүлсэн 32 төслийг хэлэлцэж дууслаа.

Хуулийн төслийн анхны хэлэлцүүлэг явуулсан талаарх Байнгын хорооны санал, дүгнэлтийг Эдийн засгийн байнгын хорооны хуралдаанд Улсын Их Хурлын гишүүн Ж.Бат-Эрдэнэ танилцуулна. Баярлалаа.

